
  

8–се класс 

 

Башҡорт  теленән һорауҙар 

1.Ғәмһеҙ  аҡсарлаҡтар үткер ҡанаттары  менән тулҡын һырттарын  киҫкеләй. 

А) Һөйләмде  һүҙбәйләнештәргә тарҡат,һүҙбәйләнештәрҙең  төрҙәрен  билдәлә. 

Б)Һөйләмгә  тулы  синтаксис  анализ  яһа. 

2.Хәл төрҙәрен  һанап,миҫалдар килтер. 

3.Бирелгән һөйләмгә  тыныш билдәләрен  ҡуй: 

Тартсы  әле егет  ҡурайыңды   

Ауыр  донъя  еңел тойолһон. 

4. Йыйнаҡ  һәм  тарҡау  һөйләмдәргә  миҫалдар килтер. 

5. Яулап  алынған  дан -  мәңгелек,   әммә даулап  алынған  дан -  бер көнлөк.    

Ошо  һөйләмдәге һәр  һүҙҙең   ниндәй һүҙ  төркөмөнә  ҡарауын  билдәлә. 

Башҡорт әҙәбиәтенән  һорауҙар 

1.”Бәпләп  -  әрләп тел менән 

  Кеше  иткән   инәбеҙ   

  Эшле иткән инәбеҙ”. 

Был юлдарҙың  авторы кем?  Өҙөк ҡайһы  әҫәрҙән? 

2. Тел, тыуған ер тураһында мәҡәлдәр яҙ. 

3.8  кластың  дәреслеге авторҙарын  яҙ  . 

4.”Йырҡыс  тиреһе”  повесының авторы кем? Әҫәрҙә төп  проблема нимәлә? 

5. Кем  ул Мостай  Кәрим ?  Һин  уның ниндәй  әҫәрҙәрен беләһең? 

9–сы класс 

 

Башҡорт  теленән һорауҙар 

1.Ни өсөн һөйләмдәр ике йәки бер составлы тип йөрөтөлә?Бер составлы һөйләм төрҙәрен һанап 

сыҡ.Һәр береһенә  миҫалдар килтер.  

2.Бирелгән һүҙҙәрҙе төшөм килешкә ҡуйып яҙ:көҙ,металл,киоск,календарь,июль,ҡолон 

3.Яһалышы яғынан сифаттар нисә төргә бүленә.Миҫалдар килтер. 

4.Дуҫлыҡ,берҙәмлек,тыуған ил тураһында  3 мәҡәл яҙығыҙ. 

5.Теҙмә һәм эйәртеүле ҡушма һөйләмдәргә берәр миҫал яҙығыҙ. 

 

Башҡорт әҙәбиәтенән  һорауҙар 

 

1.”Иҙеүкәй менән Мораҙым”  эпосын нисәнсе йылғы ҡулъяҙманан кем яҙып алған? Барлығы нисә 

юлдан тора?Ниндәй тарихи дәүерҙе сағылдыра? 

2.Кем ул Батырша?Батшаға яҙған хатында ниндәй проблемаларҙы күтәрә? 

3.Салауат Юлаев тураһында ниндәй әҫәрҙәр беләһең?Авторҙары менән 5 -һен һанап сыҡ. 

4.Мифтахетдин Аҡмулла ҡайҙа, ҡасан тыуған? Белгән 5 шиғырының исемдәрен яҙ. 

5.Йола поэзияһына нимәләр инә?Башҡорт халҡында ниндәй йолалар һаҡланып килә? 

 

Инша өсөн тема: 

 

1. Башҡортостан-  дуҫлыҡ төйәге. 

  

Һәр  бер эшкә  балдар    һәм  яуаптар 

 

Башҡорт  теленән 

1.Эйә составы  ла, хәбәр составы ла  булған һөйләмдәр ике составлы һөйләмдәр тип атала.Бер 

составлы һөйләмдәрҙә йә эйә составы,йә хәбәр составы була.(2 балл)Бер составлы һөйләмдәр: 

-билдәле эйәле һөйләм. 

-билдәһеҙ эйәле һөйләм 

-эйәһеҙ һөйләм  

-атама һөйләм.(4 балл+Әгәр һәр төрөнә лә миҫал килтерелһә,тағы 4балл- бөтәһе 10балл 

2. көҙҙө,металды,киоскыны,календарҙы,июлде,ҡолондо(6балл) 



3.Яһалышы яғынан сифаттар өс төргә бүленә: тамыр – һылыу,яһалма- эшлекле,ҡушма-бейек-бейек 

(3 балл) 

4.Өс мәҡәлгә – 3 балл 

5.Ике миҫалға- 2балл 

Башҡорт әҙәбиәтенән 

 

1.”Иҙеүкәй менән Мораҙым”  эпосын 1762 йылғы ҡулъяҙманан Мөхәммәтша Буранғолов  

яҙып,сәсәндәрҙән өҫтәп тулыландырған.Бөтәһе 7 мең юлдан тора.Тарихтың Алтын Урҙа дәүерен 

сағылдыра.(4 балл) 

2.Батырша – 1755 йылғы ихтилал етәксеһе.Ғәҙеллек,хаҡлыҡ,хоҡуҡ,әҙәп-әхлаҡ проблемаларын 

күтәрә.(3 балл) 

3.Нисә  әҫәрҙе авторы менән белә,шунса  балл ҡуйыла.(максималь 5 балл) 

4. Мифтахетдин Аҡмулла 1831 йылдың  26 декабрендә Миәкә районы Туҡһанбай ауылында 

тыуған.(2 балл+5 балл)  

5.Йола поэзияһына төрлө им-том,ваҡыт-миҙгел, туй, йола поэзияһы өлгөләре инә.Бөгөнгө көндә 

уларҙың барыһы ла һаҡланып килә.(2балл) 

Инша өсөн ике төрлө баһа ҡуйыла:йөкмәткеһенә- максималь 5 балл  

Грамматик хата өсөн- максималь 5 балл  

Бөтәһе:100% - 55 балл 

 

 

 

 

 
10 класс 

 

Башҡорт  теленән һорауҙар 

1.Эйәлек һәм хәбәрлек категориялары тураһында һөйлә.Миҫалдар килтер. 

2. Алыҫ  һүҙенең антонимын яҙ.Был һүҙҙең синонимдары бармы? 

3.Яңғырау тартынҡыларҙы һанап сыҡ. 

4.Илебеҙ күге ышаныслы ҡулдарҙа! Һөйләмдә исемдәрҙе табып,килештәрен билдәлә,һайлап 

береһенә морфологик анализ яһа. 

5.Бирелгән һөйләмгә синтаксик анализ яһа,схемаһын төҙө: 

Кешеләрҙең көл төҫлө йөҙҙәренә нур йүгерҙе,эстәренә йылы инде,һәр кем ҡораллы башҡорттарҙы 

күреп ҡалырға тырышты.  

 

Башҡорт әҙәбиәтенән  һорауҙар 

 

1.Башҡорт халҡының  тәүге шағиры исемен кемгә нисәнсе йылда бирәләр?Шағир нисәнсе 

йылда,ҡайҙа тыуған?  

2.Түбәндәге өҙөктөң ниндәй әҫәрҙән алынғанлығын билдәләгеҙ,авторын әйтегеҙ. 

,Бер рус китап һатыусыһында Ғәрәп Нәүзиҙең “Рус-ғәрәп һүҙлеге” китабына тап булдым.Аҡсам 

бик аҙ булыу сәбәпле,китапты алайыммы,алмайыммы тип,лавкаға өс көн инеп-сығып 

йөрөнөм.Ниһайәт,алдым.Был китап минең өсөн бик ҡиммәтле булды. Һүҙлекте ҡулланып,ара-

тирә ултырып,Ядринцевтың китабынан айырым өҙөктәрҙе төркисә тәржемә итеп,Биктимергә 

уҡыр инем. 

3.Мөхәмәтсәлим Өмөтбаев  ҡасан,ҡайҙа тыуған?Уның ғилми-ағартыу эшмәкәрлеге тураһында ни 

әйтә алаһың? 

4.Айбулат,Гөлйөҙөм,Ныязғол бай,һ.б. геройҙар ҡайһы яҙыусының ниндәй әҫәренән? 

5.Афористик  ижад үҙ эсенә жанрҙарҙы үҙ эсенә ала? 

 

Инша өсөн тема: 

1.Башҡортостан- дуҫлыҡ төйәге. 

Яуаптар 

Башҡорт  теленән 



1.Исемдәрҙең эйәлек категорияһы заттың,предметтың,күренештең кемдеке йәки нимәнеке  

булыуын күрһәтә,йәки уның ҡайһы затҡа ҡарағанын 

аңлата.Мәҫәлән,китабым,китабың,китабы,китабыбыҙ,китабығыҙ,китабы 

Исемдәр башҡорт телендә хәбәрлек  категорияһы менән дә үҙгәрә,ул III затта ҡулланыла һәм 

исемдәргә,сифаттарға,һандарға,исемләшкән һүҙҙәргә ҡушыла ала: 

уҡыусымын,таҙамын,өсөнсөмөн(4 балл) 

2.Алыҫ-яҡын(антоним),алыҫ-йыраҡ(синоним)(2 балл) 

3.Яңғырау тартынҡылар:б,в,г,ғ,д,з,ҙ,л,м,н,ң,ж,р,й (2балл) 

4. Илебеҙ-эйәлек килеш, күге –төп килеш, ҡулдарҙа –урын-ваҡыт килеш,морфологик анализ-2 

балл,бөтәһе-5 балл 

5.Синтаксик анализ – 1 балл,схемаға-1балл 

Башҡорт әҙәбиәтенән 

1.Башҡорт  халыҡ шағиры исеме  1923 йылда  Мәжит Ғафуриға бирелә.Шағир 1880 йылдың 23 

авгусында хәҙерге Ғафури районы Еҙемҡаран ауылында тыуған.(3балл) 

2.Өҙөк Әхмәтзәки Вәлидиҙең “Хәтирәләр” әҫәренән алынған.(2 балл) 

3. Мөхәмәтсәлим Өмөтбаев  1841 йылдың 21 авгусында Ҡырмыҫҡалы районы Ибраһим ауылында 

тыуған.Ул тарихсы һәм этнограф,телсе һәм шағир,тәржемәсе,ауыҙ-тел өлгөләрен йыйыусы 

мәғрифәтсе-ғалим.(3 балл) 

4.Был геройҙар  Һәҙиә Дәүләтшинаның “Ырғыҙ” романынан.(2 балл) 

5.Афористик жанр үҙ эсенә мәҡәлдәрҙе,әйтемдәрҙе,һынамыштарҙы,йомаҡтарҙы ала(4 балл) 

Инша өсөн ике төрлө баһа ҡуйыла: йөкмәткеһенә- максималь 5 балл  

Грамматик хата өсөн- максималь 5 балл  

Бөтәһе:100% - 40 балл 

 

 

 

 

 

11класс 

 

Башҡорт  теленән һорауҙар 

1.Илең китһә,ни ҡалыр? 

Яңғыҙ яман бей ҡалыр(ҡобайырҙан) 

Аҫтына һыҙылған һүҙгә фонетик анализ яһағыҙ. 

2.Булһағыҙ ихлас,эскерһеҙ,тик ихласлыҡ күрерһегеҙ. 

Аҫтына һыҙылған һүҙгә морфологик анализ яһағыҙ. 

3.Ҡушма һөйләмдәрҙең ниндәй төрҙәрен беләһегеҙ?Миҫалдар килтерегеҙ. 

4.Окоптарҙа  заяға үтеүсе йәшлегем өсөн үртәлгән ерем өсөн Бетховен өсөн 

таныш булмаған дуҫым музыкант өсөн мин аяуһыҙ үс алдым.(И.А.) 

Кәрәле тыныш билдәләрен ҡуйып яҙ,синтаксик анализ яһа. 

5.Урыҫ мәктәптәренең 11 класында уҡыған башҡорт балалары өсөн сығарылған 

дәреслектәрҙең авторҙары кем? 

Башҡорт әҙәбиәтенән  һорауҙар 

1.Зәйнәб Биишева ҡайҙа һәм ҡасан тыуған? 

2.Старшина,Абсатый,Садовский һ.б. геройҙар хәрәкәт иткән әҫәр нисек 

атала,авторы кем?  

3.М.Кәримдең  трагик әҫәрҙәрен һанап сыҡ.Тәңкәбикә- ҡайһы драмаһының геройы? 

4. 1755 йылғы ихтилал етәксеһе – Батырша тураһында кем ниндәй әҫәр яҙған? 

5.Ниндәйжанрҙы сеңләү тип йөрөтәләр?Билдәләмә бирегеҙ.Бөгөн был жанр 

йәшәйме?  

Инша өсөн тема 

2. Башҡорт әҙәбиәтендә хеҙмәт темаһы. 

Яуаптар 



Башҡорт  теленән 
1.Фонетик анализ дөрөҫ яһалһа – 2 балл 

2.Морфологик анализ дөрөҫ яһалһа -2 балл 

3.Ҡушма һөйләм төрҙәре- теҙмә ҡушма һөйләм,эйәртеүле ҡушма һөйләм,ҡатмарлы 

синтаксик төҙөлмә.Миҫалдар дөрөҫ килтерелһә,берәр балл,бөтәһе – 6 балл 

4. Окоптарҙа  заяға үтеүсе йәшлегем өсөн, үртәлгән ерем өсөн, Бетховен өсөн, 

таныш булмаған дуҫым - музыкант өсөн мин аяуһыҙ үс алдым.(2балл) 

5. Урыҫ мәктәптәренең 11 класында уҡыған башҡорт балалары өсөн сығарылған 

дәреслектәрҙең авторҙары-Тикеев Д.С.,Ғафаров Б.Б.,Хөснитдинова Ф.Ә(1балл). 

Башҡорт әҙәбиәтенән 
1. Зәйнәб Биишева 1908 йылдың 2 ғинуарында Көйөргәҙе районы Туйымбәт 

ауылында тыуған -2 балл 

2 Старшина,Абсатый,Садовский-геройҙар  Баязит Бикбайҙың 

“Ҡарлуғас”драмаһынан. 2 балл 

3. М.Кәримдең  трагик әҫәрҙәре-“Ай тотолған төндә”,”Ташлама 

утты,Прометей!”,”Салауат”.Тәңкәбикә-“Ай тотолған төндә” драмаһының геройы.- 

4 балл 

4. 1755 йылғы ихтилал етәксеһе – Батырша тураһында  Ғ.Хөсәйенов “Ҡанлы илле 

биш “ тарихи романын яҙған. 2 балл 

5. Сеңләү-кейәүгә сыҡҡан ҡатын-ҡыҙ тарафынан башҡарыла торған боронғо  йыр 

жанры.Бөгөнгө көндә ул башҡарылмай. 2 балл 
Инша өсөн ике төрлө баһа ҡуйыла:йөкмәткеһенә-максималь 5 балл  

Грамматик хата өсөн-максималь 5 балл  

Бөтәһе:100% - 25 балл 


